
NOTA DE PRENSA


O CONCELLO DE RIBADUMIA IMPULSA OS SERVIZOS DE CONCILIACIÓN E COIDADO A TRAVÉS DO PLAN CORRESPONSABLES
· O ente municipal foi beneficiario da bolsa da Consellería de Política Social e Igualdade destinada a coidados profesionais para menores de 0 a 3 anos en dependencias municipais 

Ribadumia. Xoves, 8 de xaneiro. O Concello de Ribadumia leva anos apostando por políticas activas de conciliación da vida familiar e laboral, especialmente nun municipio cunha poboación maioritariamente nova e con numerosas familias que escollen Ribadumia polos servizos públicos orientados ao coidado e á igualdade. 

Neste contexto, solicitouse á Consellería de Política Social e Igualdade a bolsa de coidados profesionais para menores de 0 a 3 anos, sendo finalmente o Concello de Ribadumia beneficiario dunha subvención de 55.000 euros, o importe máximo posible, ao abeiro das axudas do Programa do Plan Corresponsables no eido local, cofinanciadas pola Unión Europea a través do programa FSE+ Galicia 2021-2027.

Este recurso ofrece atención de luns a venres en horario de 7:30 a 19:00 horas, permitindo ás familias optar por xornada continua ou partida, así como polo servizo de comedor. Os nenos e nenas poden facer uso do servizo durante un máximo de 11 meses ao ano. Na actualidade, este programa atende a 91 menores de entre 0 e 3 anos e a 33 nenos e nenas de entre 3 e 6 anos. 

[bookmark: _GoBack]Dende o Concello de Ribadumia destacan a importancia de seguir impulsando programas que favorezan a conciliación e a corresponsabilidade, reafirmando o compromiso municipal co benestar das familias e coa mellora da calidade de vida da veciñanza.

